
BASES
PREMIOS DE INVESTIGACIÓN EN ENFERMARÍA 2026

Academia de Enfermaría de Galicia

PREÁMBULO
A  Academia  de  Enfermaría  de  Galicia,  no  exercicio  das  súas  funcións  de 
promoción,  difusión  e  recoñecemento  da  excelencia  na  investigación 
enfermeira, convoca a primeira edición dos Premios de Investigación 2026 co 
obxectivo de estimular a produción científica de calidade, recoñecer traballos 
de  investigación  orixinais  e  inéditos,  e  contribuír  ao  desenvolvemento 
disciplinar da enfermaría en Galicia.

Os presentes premios convócanse de conformidade co establecido no Título 
I,  capítulo III  (Artigos 8 b),  9 c)),  así  como o Título VI (capítulo I  e II)  dos 
Estatutos da Academia de Enfermaría de Galicia de acordo coas seguintes:

BASES

1. Obxecto

Os  premios  teñen  por  finalidade  recoñecer  e  difundir  traballos  de 
investigación  de  excelente  calidade  científica  que  acheguen  orixinalidade, 
rigor  metodolóxico,  relevancia  para  a  disciplina  enfermeira  e  potencial 
impacto na práctica clínica ou na saúde comunitaria.

2. Dotación económica

A edición 2026 contará cunha dotación total de 4.000 €*,  distribuídos en:

Primeiro Premio: 3.000 €

Segundo Premio: 1.000 €

*As cantidades estarán suxeitas á normativa fiscal vixente.

3. Persoas participantes

Poderán concorrer:

 Enfermeiros/as  que  desempeñen  a  súa  actividade  na  Comunidade 
Autónoma de Galicia.

Non poderán participar:

 Membros, académicos ou colaboradores da Academia de Enfermaría 
de Galicia.

 Persoas con antecedentes documentados de mala conduta científica 
nos últimos cinco anos.

En caso de autoría colectiva:

 O Investigador Principal deberá ser un profesional de enfermaría; no 
seu defecto, se o liderado recae noutra titulación, polo menos o 50% 
dos  integrantes  do  equipo  de  investigación  deberán  ser 
enfermeiros/as.

 Designarase un/unha representante único/a para a correspondencia.

 Incluirase unha declaración CRediT de contribucións individuais.

 Todos/as  os/as  autores/as  deberán  consentir  expresamente  a 
presentación.

 Recoméndase  non  superar  os  6  autores/as,  salvo  estudos 
multicéntricos xustificados.

4. Requisitos formais dos traballos

Os traballos deberán:

a) Ser orixinais e inéditos, sen publicacións previas nin envíos simultáneos.
b) Non estar en proceso de revisión en revistas, congresos ou convocatorias.
c)  Poderán  derivar  de  TFG/TFM/Tese  sempre  que  inclúan  melloras 
substanciais, indicando a súa procedencia.

d) Axustarse ao formato IMRyD ou outros aceptados segundo a tipoloxía do 
estudo.
e) Incluír un resumo estruturado (máx. 250 palabras) en galego, castelán e 
inglés, con 4–6 palabras clave.

f) Redactarse en galego e castelán con corrección lingüística.

g)  Extensión  máxima  recomendable:  8.000  palabras  (excluíndo  resumo, 
bibliografía, táboas, figuras e anexos).

h) Máximo 5 táboas e 5 figuras. 

Anexos: ata 2.000 palabras.

5. Cumprimento ético e normativo 

a)  Estudos  que  impliquen  persoas,  datos  persoais  ou  mostras  biolóxicas 
deberán adxuntar  a  aprobación dun Comité  de  Ética  de  Investigación,  así 
como a conformidade do centro de realización do estudo cando proceda.

b) Deberanse declarar os conflitos de interese.

c) Será obrigatoria a declaración de dispoñibilidade de datos, cando proceda.

d)  Incluirase  unha  declaración  de  uso  ético  de  IA,  indicando  que  non  se 
delegaron  nela  decisións  científicas  e  que  os  autores  asumen  plena 
responsabilidade do contido.

6. Presentación dos traballos

Os traballos deberán enviarse por correo electrónico á Secretaría Xeral da 
Academia: secretaria@academiaenfermariagalicia.org

Prazo:  ata  as  23:59  h  do  15  de  novembro  de  2026  (hora  peninsular).  Os 
traballos fóra de prazo serán rexeitados.

7. Documentación requirida

Os  traballos  deberán  presentarse  obrigatoriamente  divididos  en  cinco 
arquivos  independentes,  nomeados  seguindo  a  estrutura: 
Pseudónimo_ArquivoX.pdf.  Para  garantir  o  anonimato,  seguiranse  estas 
instrucións:

 Arquivo  1  (Pseudónimo_Arquivo1.pdf):  Traballo  científico  (formato 
PDF).  Conterá  o  texto  íntegro.  Na  primeira  páxina  figurará 
exclusivamente  o  título  e  o  pseudónimo,  sen  datos  que  poidan 
identificar a autoría.

 Arquivo  2  (Pseudónimo_Arquivo2.pdf):  Resumo  trilíngue  (formato 
PDF). Galego, castelán e inglés. Estritamente anónimo.

mailto:secretaria@academiaenfermariagalicia.org

 Arquivo 3 (Pseudónimo_Arquivo3.pdf):  Formulario de Datos Persoais 
(formato  PDF).  Incluirá:  Pseudónimo,  nome completo  e  contacto  do 
autor/a  de  correspondencia,  titulación,  institución,  liña  de 
investigación, código ORCID do autor principal e relación completa de 
autores coas súas afiliacións e ORCID.

 Arquivo 4 (Pseudónimo_Arquivo4.pdf): Declaración de orixinalidade e 
autoría  (formato  PDF).  Incluirá  a  designación  do  representante, 
declaración de inédito, ausencia de duplicidade, cesión de dereitos (se 
é  premiado),  dispoñibilidade  de  datos,  uso  ético  de  IA  e  sinatura 
dixital.

 Arquivo 5  (Pseudónimo_Arquivo5.pdf):  Aprobación ética  e  do centro 
(formato PDF).

8. Revisión administrativa

A Secretaría Xeral emitirá un acuse de recibo. A Comisión de Publicacións 
verificará  o  cumprimento  dos  requisitos.  Se  se  detectan  deficiencias 
emendables, darase un prazo máximo de 5 días hábiles para a súa corrección.

9. Avaliación e Xurado

O  xurado  estará  composto  por  membros  designados  pola  Academia  e 
expertos/as  externos.  As  decisións  serán  inapelables.  Os  premios  poden 
declararse desertos.

10. Resolución

A resolución farase pública  na sesión inaugural  do curso académico 2027, 
difundirase na web e redes da Academia e comunicarase directamente aos 
premiados.

11. Obrigas das persoas premiadas

Autorizar a publicación do traballo nos medios da Academia.

Participar no acto oficial de entrega.

Presentar os resultados nunha sesión científica da Academia.

12. Aceptación das bases

A participación implica a aceptación íntegra destas bases e o tratamento de 
datos conforme á lexislación vixente.

Exemplo de orixinalidade e autoría

"Declaro  baixo  a  miña  responsabilidade  que  o  traballo  presentado  é 
completamente orixinal,  inédito,  non foi  publicado total  nin  parcialmente, 
non está sendo considerado simultaneamente noutras convocatorias, e que 
participei efectivamente no seu deseño, execución e interpretación".

Exemplo de declaración de uso ético da IA

"Os  autores  declaran  que  as  ferramentas  de  intelixencia  artificial 
empregadas neste traballo utilizaronse exclusivamente para tarefas de apoio 
(ex. organización de ideas, revisión lingüística), mantendo en todo momento o 
control  humano  sobre  o  contido  final.  Non  se  delegaron  na  IA  decisións 
científicas,  metodolóxicas  nin  interpretativas.  Os  autores  asumen  plena 
responsabilidade  sobre  a  exactitude,  integridade  e  orixinalidade  do 
manuscrito".

Exemplo de declaración de dispoñibilidade de datos

"Declaro que os datos e materiais utilizados neste estudo estarán dispoñibles 
para o xurado, en caso de ser solicitados, co fin de facilitar a súa revisión e 
verificación".


